ޔައުމިއްޔާ

މާލިއްޔަތު ކޮމިޓީގެ 17 ވަނަ ބައްދަލުވުން. (04.05.2010)

ރިޔާސަތުން ވާހަކަދެއްކެވުން:

`. ހުރިހާ މެންބަރުންނަށް މަރުޙަބާ ދަންނަވަން. މިއަދު އަޅުގަނޑުމެން މި ކުރަން އޮތް އެންމެ މުހިއްމު ކަމަކީ މި ސަބްސިޑީގެ ކަންތައް ނިންމޭތޯ މަސައްކަތްތަކެއް ކުރުން. ދެން ކުރީ ދުވަހު ތި ބޭފުޅުން ވަނީ އެއް ކަންތައް ނިންމާލަ ދެއްވާފައި. އެއީ އޮޑިވެރިންނަށާއި މަސްވެރިންނަށް ދޭން ކަނޑައެޅި 50 މިލިއަން ރުފިޔާގެ ސަބްސިޑީގެ ކަންތައް މިހާރު ވަނީ ކޮމެޓީން ވަކިގޮތަކަށް ނިންމަވާފައި. އެ ގޮތަކީ 4 ގިންތިއަކަށް ދޯނިތަކުގެ ސައިޒު ބެހުން. އެއީ 85 ފޫޓުން މައްޗާއި 64 ފޫޓާއި 85 ފޫޓާ ދޭތެރެ އާ ދެން 44 ފޫޓާއި 64 ފޫޓާ ދޭތެރެ އާ، 44 ފޫޓުން ދަށާ. ދެން އޭގައި ކަނޑައެޅުއްވި ޕަސަންޓޭޖު %35 85 ފޫޓުން މަތީގެ އެއްޗިއްސަށް. އެހެންވީމާ، އެ ގޮތަށް އެވަނީ ކަނޑައެޅި ނިމިފައި. ދެން އެ ދުވަހު އަޅުގަނޑުމެން ނިންމިއިރުގައި އަޅުގަނޑުމެން ކުޑަކޮށް ކަލްކިޔުލޭޓަރުން ހަދާލިން ފިގަރސްތަކެއް ހަދާލިއިރު 85 ފޫޓުން މަތީގެ ދޯންޏަކަށް ޖެހެނީ 1 ލައްކަ 45 ހާސް ރުފިޔާ. ދެން އެ ގޮތަށް އެދުވަހު ތާވަލެއް ހަދާފައި ނިންމީ. ނިންމީމަ ދެން އަޅުގަނޑު ފަހުން ވިސްނާލިއިރު މި ވާގޮތަކީ މިހާރު ވެސް ފިޝަރީޒުން އެބައޮތް އިޢުލާނު ކުރައްވާފައި އަލުން ރަޖިސްޓްރީ ކުރައްވަން އެ ދޯނިތައް. އެހެންވީމާ، އެ ގޮތުން ދޯނިތަކުގެ ޖުމްލަ އަދަދުށް ތަފާތު އައިސްފިއްޔާ އަޅުގަނޑުމެން ފިގަރ އެއް ސެޓުކޮށްފިއްޔާ އެ ފިގަރ އަށް ބަދަލު އަތުވެދާނެ. އެހެންވީމާ، އަޅުގަނޑުމެން ދޯނިތަކުގެ އަދަދު އެ ދުވަހު ވެސް ޖެހީ ފިޝަރީޒުން ފޮނުވާފައި އޮތް ސިޓީއަކާ ގުޅިގެން. އެހެންވީމާ، އަލުން އެ ދޯނިތަކުގެ ޖުމްލަ އަދަދަށް ބަދަލު އަތުވެދާނެތީ އަޅުގަނޑުމެން މިހާރު އެ ގޮތަށް އަދަދު ނުޖަހާ ލިބޭނެ އަދަދު ނުޖަހާ މިހާރު މި ހެދީ. އޭރަށް މި ދޯނީގެ އަދަދަށް އަންނަ ބަދަލު ހަމަ އޮޓަމެޓިކުން އަންނާނެ އެ ފިގަރ އަށް އަޅުގަނޑުމެން އެ ގޮތަށް ދިނީމަ. މިސާލަކަށް 85 ފޫޓުން މައްޗަށް 350 މިލިއަނުން %35 އޭ.  ދެން %35 އަށްވާ އަދަދު އެނގުނީމަ އެ ބޭފުޅުން ދޯނި ރަޖިސްޓްރީ ވާ އަދަދު ބަލާފައި އެ ގެއްލީމަ އަންނާނެ. އެހެންވީމާ، އަޅުގަނޑުމެންނަށް އުސޫލު މި ކަނޑައެޅުނީ. އެހެންވީމާ، އެ 50 މިލިއަންގެ ސަބްސިޑީ ކަންތައް މި އޮތީ ނިމިފައި. އެހެންވީމާ، އަޅުގަނޑު ބަލަނީ މިއަދު އެ ކަންތައް އިޢުލާނުކޮށްލުމަށް މިއަދުގެ ވަގުތެއްގައި. ދެން ދެ ވަނަ ކަމަކަށް މި އޮތީ ތެލުގެ ސަބްސިޑީގެ ވާހަކަ. ދެން ތެލުގެ ސަބްސިޑީގެ ކަންތަކުގައި. އާދެ މަސީޙު. (ވަގުތުކޮޅަކަށްފަހު) އާދެ، އެ ކަމާ ގުޅޭ ގޮތުން ކޮމެޓީން ހަމަ އެ ދުވަހު ގޮތެއް ނިންމެވި. އެއީ ފިޝަރީޒް މިނިސްޓްރީއަށް ލިޔުމަށް މި ފިޝަރީޒް މިނިސްޓްރީ އަށް މި ފަރުމަހުގެ މަސްވެރިކަމާ ބެހޭ މި ފަރުމަސްވެރިކަން ކުރާ ފަރާތްތަކަށް ވެސް އެ ދެވިދާނެތޯ. ދެން ފިޝަރީޒް މިނިސްޓްރީން ވިދާޅުވަނީ އެ ގޮތަށް އެކަން ކޮށްދެވިދާނެ ކަމަށް. ފަރުމަސްވެރިކަމުގެ. އެހެންވީމާ، ފަރުމަސްވެރިކަމުގެ ތެރޭގައި ހިމެނޭ ފަރާތްތަކަށް އެ ލިބޭ ގޮތަށް އޭތި މިހާރު އެ އޮތީ. އެ ފިޝަރީޒް މިނިސްޓްރީން ފޮނުއްވި ސިޓީ އެއް ތިޔަ ބޭފުޅުންގެ ފައިލުކޮޅުގައި އޮންނާނެ އެ ކަމާ ގުޅޭ ގޮތުން އެ ބޭފުޅުންނަށް ފަރުމަސްވެރިކަން ކުރާ ދޯނިފަހަރަށް އެ ސަބްސިޑީ ދިނުމަކީ ވެސް މައްސަލަ އެއް ނޫން ކަމަށް. (ވަގުތުކޮޅަކަށްފަހު) މަސްވެރިކަން ކުރާ ފަރާތްތަކަށް ތެލަށް ދޭ 100 މިލިއަން ރުފިޔާގެ ސަބްސިޑީ ދިނުމަށް މިނިސްޓްރީން ހުށަހަޅަނީ ރަޖިސްޓްރީ ކޮށްފައިވާ އުޅަނދުފަހަރަށް އެކަނި ދޭ ގޮތަށް. ކުރީގައި އިޢުލާނުކޮށްފައި ރަޖިސްޓްރީ ކޮށްފައިވާ އުޅަނދުތައް. ދެން ވިދާޅުވެފައި މި އޮންނަނީ ވޭތުވެދިޔަ 10 އަހަރުގެ މަސްވެރިކަމަށް ބަލާއިރު މަސްވެރިންނަށް މަސްވެރިކަމަށް އެންމެ ފައިދާ ލިބިފައިވާ ދެ އަހަރަކީ 2005 ވަނަ އަހަރާއި 2006 ވަނަ އަހަރެވެ. އެ ދެ އަހަރު ބޭނުނު މަހުގެ އެވަރޭޖަކީ 000،160 ކަނޑުމަހޭ. މި ދެ އަހަރު މަސްވެރިކަމަށް ތެލަށް ހޭދަކުރެވުނު ލަފާކޮށްފައިވާ އެވަރަޖަކީ 263 މިލިއަން ރުފިޔާ އެވެ. އަދި މި ދެ އަހަރުގައި ވެސް މަސްވެރިކަން ކުރާ އުޅަނދުފަހަރުން ބޭނި މަސްވިއްކައިގެން ލިބިފައިވާ ކަމަށް ލަފާކުރެވޭ ފައިސާގެ އަދަދަކީ 138 މިލިއަން ރުފިޔާ އެވެ. ނަމަވެސް 2007 އަދި 2008 ވަނަ އަހަރުގައި މަސްވެރިކަން ހީނަރުވެ ބޭނިފައި ވަނީ 000،123 މަހޭ. މިދިޔަ އަހަރަށް ބަލާއިރު އެވްރެޖުކޮށް މަސްވެރިކަމަށް ތެލަށް ޚަރަދުކޮށްފައިވާ ކަމަށް ލަފާކޮށްފައި ވަނީ 310 މިލިއަން ރުފިޔާ އެވެ. ހަމަ އެ ދެ އަހަރު ބޭނުނު މަސް ވިއްކައިގެން ލިބިފައިވާ ކަމަށް ލަފާކުރެވެނީ 702 މިލިއަން ރުފިޔާ އެވެ. މިއީ މަސްވެރިކަން އެންމެ ރަނގަޅު ކަމަށް ބެލިފައިވާ ދެ އަހަރު ލިބިފައިވާ އަދަދާ އަޅާ ބަލާއިރު 82 މިލިއަން ރުފިޔާ މަދު އަދަދެކެވެ. މަސްވެރިކަން ދަށްވުމުގެ ސަބަބުން ދޯނިފަހަރު މަހަށް ފުރާ މަސްނުބޭނި ތެލަށް ކުރާ ހޭދަ ނުލިބޭތީ އެވެ، އެ މަދުވަނީ. ވީމާ، މަސްވެރިން މަހަށް ފުރުވަން ބާރު އެޅުއްވުމުގެ ގޮތުން އިންސެންޓިވެއްގެ ގޮތުގައި މަސްވެރިކަން ކުރަން މަހަށް ފުރާ ކޮންމެ ދުވަހެއްގެ ތެލަށް ކުރާ ހޭދައިގެ %25 ސަބްސިޑީގެ ގޮތުގައި ދެވިދާނެ ކަމަށް ފެނެ އެވެ. އެހެންވީމާ، މީގައި މި ދިމާވާ މައްސަލައަކީ މިހާރު އަޅުގަނޑުމެން މިހާރު މިއަދު މިސާލަކަށް މި ނިންމިއްޖެއްޔާ ހަމަ އެ ބޭފުޅުން 1 ޖުލައިން ފެށިގެން ވެސް މި ފައިސާ ދޭންފަށާފާނެ. އޭރުން އެ ފަހު 6 މަސް ދުވަހަށް އެ ދެވެނީ. އެހެންވެއްޖިއްޔާ ފަހު 6 މަސް ދުވަހުގެ 100 މިލިއަން ޑިސްޕާސްކޮށް ނިންމަންޖެހޭނެ. އެހެންވީމާ، އެ 100 މިލިއަން ޑިސްޕާސްކޮށްފައި ފަހުން ނިންމޭނެ ފޯމިޔުލަރ އެއް އެ ބޭފުޅުން ވެސް ސެޓުކުރައްވަން ޖެހޭނެ. ދެން އެއަށްވުރެ ތަންކޮޅެއް ތަފްސީލުކޮށް މިކަން ކުރައްވަން ގަސްދު ކުރައްވާނެ ގޮތް އެ ބޭފުޅުން އެބައޮތް އެހެން ސިޓީއަކުން އަންގަވާފައި. އެހެންނޫންތޯ ހައްޖަ؟ އެ ސްލިޕެއް ދޫކުރާނެ ވާހަކައަކާއި އެ ސްލިޕް ހިފައިގެން ދިޔައިމާ ވާނެ ގޮތަކާ މި ކަހަލަ އެއްޗެހިތަކެއް. އެހެންވީމާ، މީގެ ކުރީއަހަރު ތަކުގެ ތަޖުރިބާގެ އަލީގައި ގޮތްތަކެއް ނިންމިދާނެ. ދެން އެ ބޭފުޅުން ހަމަ ވަރަށ ްބޮޑަށް މި އިންސިސްޓު ކުރައްވަނީ 1.272810، 1.272 މިލިއަން ރުފިޔާ  އިދާރީ ކަންތަކަށް ޚަރަދުވާނޭ. އެހެންވީމަ، އެ އިދާރީ ކަންތަކަށް އެ 100 މިލިއަން ރުފިޔާގެ ތެރެއިން ޚަރަދު ކުރެވޭނެކަހަލަ ހުއްދަ އެއް އ ެބޭފުޅުން މި ބޭނުންވަނީ. ދެން ތެލުގެ ސަބްސިޑީ އަށް އެޕްލައިކުރާއިރު އެ ބޭފުޅުން ވިދާޅުވަނީ ހަމަ ދޯނީގެ ސައިޒަށް ބަލާފައޭ ނިންމާނީ. އެއީ މީގެ ކުރީގައި ވެސް އަޅުގަނޑު ދެންނެވި 4 ސައިޒުގެ ދޯނި. ދެން އިންޖީނުގެ ހޯސްޕަވަރަށް ބަލާ ނަމަ އިންޖީނުގެ އެއީ ތެޔޮ ކޮންސަޕްޝަނަށް ބެލޭނީ  ހޯސްޕަވަރަށް ބަލައިގެންނޭ. ދެން ހޭދަ ކުރާ ވަގުތަށް ބަލާ އެވްރެޖުކޮށް މަސްދަތުރެއްގައި ހޭދަކުރާ ވަގުތަށް ބަލާ ހޭދަކުރާ ވަގުތާ އަނދާ ތެލަށް ބަލާ، އަނދާ ތެޔޮ ލީޓަރަކުން އެކި ކެޓަގަރީގެ އުޅަނދަށް ދޭނެ ފައިސާގެ ރޭޓު ބަލައިގެންނެވެ. ދެން ތެލުގެ ސަބްސިޑީ ދޫކުރެވޭނީ އިދާރީ އޮނިގަނޑު ސަބްސިޑީ އަމާޒުކުރެވޭނީ މަސްވެރިންނަށް ކަމަށް ވާތީ ފަސޭހަކޮށް މި މަސައްކަތް ކުރެވޭނެ އިދާރީ އޮނިގަނޑެއް ހަމަޖައްސަވާފައި އޮތުމަކީ މުހިއްމު ކަމެކޭ. ތިރީގައި ބަޔާންކޮށްފައި އެވަނީ ތެލުގެ ސަބްސިޑީ ދިނުމުގައި އިދާރީ އޮނިގަނޑު ރޭވިފައިވާ ގޮތޭ. ސަބްސިޑީ ދޫކުރެވޭ ދޯނިފަހަރު ތެލުގެ ސަބްސިޑީ ދިނުމުގައި ބައިވެރިވެ ތެޔޮ ވިއްކާ ފަރާތްތަކުގެ ރަޖިސްޓްރީ ކުރެވިގެން ސަބްސިޑައިޒުކުރުން. އެހެންވީމާ، ކޮންމެ ދޯންޏެއް ވެސް ޖެހެނީ ރަޖިސްޓްރީކުރަން ތިމަންނަ ތެޔޮ ގަންނަނީ މިވެނި ތާކުންނޭ. އެ ގޮތަށް މިޖެހެނީ ރަޖިސްޓްރީ ކުރަން. ތެލުގެ ސަބްސިޑީ ދިނުމުގައި ޢަމަލުކުރާނެ ގޮތަކީ ސަބްސިޑީޒް ދިނުމުގައި ބައިވެރިވުމަށް އެދި ޕްރޮޕޯޒަލް ހުށަހަޅުއްވާފައިވާ ފަރާތްތަކުގެ ތެރެއިން މިނިސްޓްރީގެ ފަރާތުން ކަނޑައެޅިފަރާތްތަކާ އެކު ދިވެހި ސަރުކާރުގެ އެގްެރީމެންޓުކޮށް އެ ފަރާތްތައް މެދުވެރިކޮށް މި ޕްރޮގުރާމު ކުރިއަށް ގެންދިޔުމޭ. ތެޔޮ ދޫކުރާ ސަޕްލަޔަރުންގެ ތެރޭގައި ފިޝަރީޒް މިނިސްޓްރީއާ އެކު އެގްރީމެންޓުކޮށްގެން ރާއްޖޭގެ 4 ސަރަހައްދުގައި މަސްގަތުމަށް ހަރަކާތްތެރިވާ 5 ކުންފުނީގެ ތެރެއިން 4 ކުންފުނި ވެސް ހިމަނާފައި ވާނެ އެވެ. މަތީގައި ދަންނަވާފައިވާ ގޮތަށް ސަބްސިޑައިޒް ރޭޓެއްގައި ތެޔޮ ވިއްކުމުގައި ބައިވެރިވާ ފަރާތްތަކަށް މި ޕްރޮގުރާމަށް ހޮވޭ ދޯނިފަހަރުގެ ލިސްޓަކާ ކޮންމެ ދޯންޏަކަށް ސަބްސިޑައިޒް ކުރުމަށް ސަބްސިޑައިޒުކޮށް ދޫކޮށްލެވޭ ޖުމްލަ ތެލުގެ މިންވަރު އެނގޭނެ އެވެ. ތެޔޮ ވިއްކާ ފަރާތްތަކުން ސަބްސިޑައިޒު ރޭޓެއްގައި ތެޔޮ ވިއްކާނީ މި ދެންނެވުނު ލިސްޓުގައި ހިމެނޭ ފަރާތްތަކަށެވެ. އެ ލިސްޓު އޮންނާނެ އެ މީހުން އަތުގައި. ދޯނިފަހަރުގެ ލިސްޓު. އެ ލިސްޓަށް އުނިއިތުރެއް އައިސްފި ނަމަ އެކަން ތެޔޮ ދޫކުރާ ފަރާތްތަކަށް އަންގަމުން ގެންދާނެ އެވެ. މަސްވެރިކަމަށް ރަޖިސްޓްރީ ކޮށްފައިވާ ސަބްސިޑީޒް ޕްރޮގުރާމުގައި ހިމެނޭ އުޅަނދުފަހަރު ތެޔޮ އެޅުމަށްޓަކާ ސަޕްލަޔަރުންނަށް ހުށަހަޅާ ރިކުއިޒިޝަން ސްލިޕާ އެކު ދުވަހު މަސްރިޕޯޓު ފުރިހަމަ ކުރުމަށްފަހު ގަވާއިދުން ކޮންމެ ދުވަހަކު ސަޕްލަޔަރުންނަށް ހުށަހަޅަންވާނެ އެވެ. އެހެންވީމާ، މިއޮތީ މި ޕްރޮސީޖަރ މިވެސް އޮންނާނެ ތި ބޭފުޅުންގެ މޭޒުކޮޅުމަތީ. ތެލުގެ ސަބްސިޑީ ދޭންފަށާނީ 1 ޖުލައި 2008 މީގައި އިނީ. ދެން 2010 ގައެވެ. މި މަޝްރޫޢު މިއަހަރުގެ ނިޔަލަށް ނުވަތަ ކޮންމެ ދޯންޏަކަށް ކަނޑައަޅާފައިވާ ޖުމްލަ އަދަދު ހަމަވަންދެން މި ޕްރޮގުރާމު ކުރިއަށް ގެންދެވޭނެ އެވެ މި ޕްރޮގުރާމު ކުރިއަށް ގެންދިޔުމަށްޓަކައި ފަރުމާކޮށްފައިވާ ރިކުޒިޝަން ސްލިޕް ވާނީ 31 ޑިސެމްބަރު 2010 ގެ ނިޔަލަށެވެ. އެހެންވީމާ، އެއީ އެ ބޭފުޅުން ހުށަހަޅުއްވާ ގޮތް. އެހެންވީމާ، ވޭތުވެދިޔަ ތަޖުރިބާ ދެ އަހަރުގެ ތަޖުރިބާ އޮތް ކަމެއް މި ކަމަކީ. އެހެންވީމާ، އޭގެ އަލީގައި އެ ބޭފުޅުން ތައްޔާރުކުރައްވާފައިވާ އެއްޗެއް މިއީ. އެހެންވީމާ، އަޅުގަނޑު އެދެން ތި ބޭފުޅުން މިއަށް ގޮތެއް ނިންމަވައިދެއްވުމަށް. (ވަގުތުކޮޅަކަށްފަހު) ރިޔާޟު ރަޝީދު.
ވިލުފުށީ ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން:

ދެންމެގައި މުޤައްރިރު ވިދާޅުވެއްޖެ ކޮންމެ ބަޔަކު ވެސް ބުނަންޖެހޭ އެބަ ތިމަންނަމެން ތެޔޮ ގަންނާނީ މިވެނި ކުންފުންޏަކުންނޭ. އެހެން އެ ގޮތަށް މަޖުބޫރެއް ކޮށްފައި އޮވެއެްޖެ ކަމަށް ވަންޏާ އޭގައި ދަތިތައް ކުރިމަތިވެދާނެ. މަސްވެރިން މަސްބާނަން ލ.އަތޮޅު މީހުން ދާނެ ގއ އަށް ދާނެ. އެހެންވީމާ، ދޯނިފަހަރު ގިނަ ފަހަރަށް ފުރައިގެން ދާނީ އެ ދަތުރު ނިމޭ ވަރަށް ފުރައިގެނެއް ނޫން. އެހެންވީމާ، އެހެން ނޭނގޭނެ ބުނާ ކަށެއް. އެހެންނަމަވެސް މަސްވެރިން ބޭނުންވާ ދިމާލަކުން އެ ތެޔޮ ލިބޭނެ އިންތިޒާމެއް ހަމަޖެހިފައި އޮންނަންޖެހޭނެ. އެހެން ނޫން ކަމަށް ވެއްޖެއްޔާ އޭގެ މަޤުޞަދު ހާސިލު ވެގެނެއް ނުދާނެ. ދެން ސުވާލަކީ އޭނަ ކީއްވެހޭ ނުގަންނަންވީ އޭނަގެ ދަތުރު ފުރިހަމަ ވާ ވަރަށް. މަސްވެރިން ފުރައިގެން މި ދަނީ މިސާލަކަށް އަޅުގަނޑަށް އެނގޭތީވެ ހަމަ މި ދަންނަވަނީ. ގއ. މީހުން ޅ.އަށް މިހާރު މަސްވެރިކަމަށް އެބަ އާދޭ. އެހެންވީމާ، އެކަމަކު އެ މީހުން ރަޖިސްޓްރީ ކޮށްފައި އޮތީ އެ މީހުންގެ އަތޮޅުގައި ކަމަށް ވާތީވެ، 3 ދުވަސް ނަގާނެ އެ ދަތުރުގައި އައްޑޫ އިން ފެށިގެން ޅ. އަށް އަންނަން. އެހެން ވެއްޖެ ކަމަށް ވަންޏާ ޅ. އިން ވެސް އޭނަ އަށް ތެޔޮ ލިބޭނެ އިންތިޒާމެއް ހަމަޖެހިފައި އޮންނަންޖެހޭނެ. އެކަމަކު އެހާ ބޮޑު އަދަދެއް އެއްފަހަރާ އޭނާ ބަންދުކޮށްގެން މަސްވެރިން ބޮޑު ސްޓޯރޭޖެއް ހަދާފައެއް ނުހުންނާނެ ދޯނިފަހަރުތަކުގައި ތެޔޮ ރައްކާ ކުރާ ކަށެއް. ދެން އަނެއްކާ އެއްފަހަރާ އެހާ ބައިވަރު ލާރިތަކެއް ހޯދުމަކީ ވެސް އެ މީހުންނަށް ފަސޭހަކަމަށް ވެގެންނެއް ނުދާނެ. އެހެންވީމާ، އެހެން އޮތުމުގެ ބަދަލުގައި އޭނަ އަތުގައި އެ އޮންނަ ސްލިޕެއް ބޭނުންކޮށްގެން އޭނަ ބޭނުންވީ ކޮންމެ ދިމާލަކުން ތެޔޮ ގަނެވޭނެ ގޮތަށް އެ އޮންނަން ޖެހޭނެ. މިސާލަކަށް، މާދަމާ ސަރުކާރުން އަޅާ ފިޔަވަޅަކުން މެރީޑިއަމަށް ތެޔޮ ނުލިބިއްޖެ ކަމަށް ވަންޏާ ކުރިން ރަޖިސްޓްރީ ކޮށްފައި އޮތް މީހަކަށް ތެލެއް އެ ތާކުން ނުލިބޭނެ. މާދަން ވެސް ވަރަށް މެރީޑިއަމް ސަރުކާރުން މިހާރު ދެމުން އެސް.ޓީ.އޯ އިން ދެމުން އަންނަ ތެޔޮ ދިނުން މާދަން ވެސް ހުއްޓާލަފާނެ ކަމުގެ ވަރަށް ބޮޑު ޔަޤީންކަމެއް އެބަ އޮތް. އެހެންވެއްޖެ ކަމަށް ވެއްޖެއްޔާ ކިހިނެއްހޭ އެ ކުންފުނިން ކުރިން ރަޖިސްޓްރީކޮށްފި ބަޔަކަށް ދެން ތެޔޮ ލިބޭނީ. އޭގެ ބަދަލުގައި ލިބެން ހުރި ކޮންމެ ދިމާލަކުން އެ މީހުންނަށް ތެޔޮ ލިބޭނެ އިންތިޒާމެއް ހަމަޖެހިފައި އޮންނަންޖެހޭނެ. އެހެންވީމާ، އެ ބޭފުޅުން އެ ވިދާޅުވާ އެއްޗަކަށް އަޅުގަނޑަކަށް ތާއީދެއް ނުކުރެވޭ. އެހެންވީމާ، އެއީ ހަމަ ތާއީދެއް ނޫން ހަމަ މުޅިން ޝަރުތުތަކުގެ ތެރެއިން ހަމަ އުނިކުރަންޖެހޭ ޝަރުތެއް އެއީ. އެހެންވީމާ، ހަމައެކަނި އެ ކަމާ އަޅުގަނޑު ކަންބޮޑުވޭ. ދެން ދޯނިފަހަރުގެ ސައިޒުން ދިނުމަކީ މައްސަލަ އެއް ނޫން އެއީ. ބޮޑެތި ދޯނިފަހަރުގައި ހުންނާނީ ބޮޑެތި އިންޖީނު. އެއަށް ޚަރަދުވާ ނިސްބަތުން ޚަރަދުވާލެއް ބޮޑު ވެސް ވާނެ. ވަދު ނޯނިފަހަރު ހުންނާނީ އެއް ފިސްޓަން އިންޖީނު ބޭނުންކޮށްގެން ދުއްވާ މީހުން ވެސް ތިބޭނެ. އެހެންވީމާ، އެއަކަށް ދެން މާ ބޮޑު ބަހުސަކަށް ދިއުމެއް ނޫން. ބޮޑު ދޯންޏަކަށް ގިނަ ތެޔޮ ޚަރަދުވާނެ. އެހެންވީމާ، ކުރިން މި ދެންނެވި ކަންތަކަށް ވަރަށް ބޮޑަށް އިޢުތިރާޟު ކުރަން އަޅުގަނޑު. 

ރިޔާސަތުން ވާހަކަދެއްކެވުން:

އެހެންވީމާ، މަސްވެރިން އެމީހުން ކޮންމެ ސަރަހައްދަކަށް ދިޔަޔަސް އެ ލިސްޓު އޮންނަންވާނެއޭ ކޮންމެ ތެޔޮ ސެންޓަރެއްގައި ވެސް އެހެންނޫންތޯ. އެ ލިސްޓުގައި އޮވެގެން އެހެންވީމާާ، އަޅުގަނޑު އެ ކަންތައް ނޯޓުކޮށްފިން. ދެން މަސްވެރިންނަށް ތެލުގެ ސަބްސިޑީ ދޫކުރުމަށް ތެޔޮ ސެންޓަރުތައް ޢައްޔަންކުރުމަށް ފިޝަރީޒް މިނިސްޓްރީން އެބަ އޮތް އިޢުލާނެއް ކޮށްފައި. ދެން އޭގައި ކުންފުނީގެ މާލީ ހާލަތާއި ތެލުގެ ވިޔަފާރިކުރާ ދެންމެ އެހެންވީމާ، އެބޭފުޅުން އަޅުގަނޑު ޤަބޫލުކުރާ ގޮތުގައި ތެލުގެ ވިޔަފާރި ޢާއްމުކޮށް ކުރާ ހުރިހާ ފަރާތްތަކަށް ފުރުޞަތު ދޭންވާނެ. މި ގޮތަށް ގިންތި ހަދާފައި ކްރައިޓީރިއާ ކަނޑައަޅާފައި ވަކި ތެޔޮ ސެންޓަރުތަކެއް ކަޓުވާލީމަ ކަމަކު ނުދާނެ ކަންނޭނގެ. މީގައި މި އޮތީ އެމީހުން މާކުސް ދީގެން ތެޔޮ ވިއްކާ ތަންތަން ރަޖިސްޓްރީ ކުރާ ގޮތަށޭ. (ވަގުތުކޮޅަކަށްފަހު) އާދެ، އެހެންވީމާ، 100 މިލިއަން ރުފިޔާގެ ސަބްސިޑީގެ ކަންތައް ތި ބޭފުޅުން ކޮމިޓީން އެ ގޮތަށް ނިންމައި ދެއްވީ ކަމަށް. ދެން ނިންމި ގޮތުގެ ޑްރާފްޓު އަޅުގަނޑު ތި ބޭފުޅުންނަށް އަޅުގަނޑު ލިޔެލާފައި ދައްކާލާނަން އިނގޭތޯ. ދެން އޮތީ ދަނޑުވެރިންނަށް ދޭން ކަނޑައެޅިފައި އޮތް 50 މިލިއަން ރުފިޔާގެ ސަބްސިޑީ. ދަނޑުވެރިންގެ ސަބްސިޑީގެ ކަންތަކުގައި ޕްރޮޕޯޒް ކުރައްވަނީ ދަނޑުވެރިކަމުގެ ސަބްސިޑީޒް ދިނުން. އެއީ ފިޝަރީޒް މިނިސްޓްރީން ފޮނުއްވާފައި 28 ފެބްރުއަރީ 2010 ގައި ފޮނުވާފައި މިއޮތީ. 2010 ވަނަ އަހަރުގައި ދަނޑުވެރިކަން ކުރާ ފަރާތްތަކަށް ދޭ ސަބްސިޑީއެއްގެ ގޮތުގައި 25 މިލިއަން ރުފިޔާ ހަމަޖެއްސެވިކަން އަންގަވާފައިވެ އެވެ. ދެން އެބޭފުޅުން ޕްރޮޕޯޒް ކުރައްވާ އުސޫލުން މި ދަނޑުވެރިން މަދަނަ ޕްރޮގްރާމުގައި ބައިވެރިކުރުމަށް ޗަންދާއެއްގެ ގޮތުގައި ދައްކަންޖެހޭ ފައިސާ. އައުޓު. ކޯޕަރޭޓިވްސް ނުވަތަ ގްރޫޕެއްގެ ގޮތުގައި ދަނޑުވެރިކަން ކުރަން ހުށަހަޅާ ފަރާތްތަކަށް ސަބްސިޑީ ދިނުމަށް. މިއީ އަދި ނުވެސް ކުރާ ބައެއް. ހުށަހަޅާ ބަޔަކަށް. އެހެންވީމާ، މި ފަރާތްތަކަށް 28 މިލިއަން ރުފިޔާ ދިނުމަށް. ދަނޑުވެރިކަމުގައި އުފައްދާ ތަކެތި ޕްރޮސެސް ކޮށްގެން މަތީ އަގު ލިބޭ އުފެއްދުންތައް އުފެއްދުމަށް ވެލިއުއެޑު ކުރުމަށް އެހީތެރިވުމުގެ ގޮތުން ދޭ ސަބްސިޑީ ދިނުމަށް. މިގޮތުން ވެލިއުއެޑު ކުރުމަށް އިމްޕޯޓު ކުރާ ތަކެތީގެ ދަނޑުވެރިކަމުން އުފައްދާ ތަކެތި ބަންދުކުރުމަށް ބޭނުންކުރާ ސާމާނާއި ވެލިއު ޗެއިން އުފެއްދުންތެރިކަން އިތުރުކުރުމަށް ބޭނުންކުރާ ސާމާނު ޑިއުޓީގެ 50 ޕަސެންޓު ދައްކައިދިނުމަށް 20 މިލިއަން ރުފިޔާ. މި ފައިސާ ދެވޭނީ ޖުމްލަ 20 މިލިއަން ރުފިޔާ ހަމަވަންދެން މިނިސްޓްރީ އޮފް ފިޝަރީޒް އެންޑު އެގްރިކަލްޗަރ އިން ކަނޑައަޅާ އުސޫލަކުން މިނިސްޓްރީ އޮފް ފިޝަރީޒް އެންޑު އެގްރިކަލްޗަރގައި މިފަދަ މަސައްކަތް ކުރަން ކަނޑައަޅާފައިވާ މި ކަމަށް އެދޭ ފަރާތްތަކަށް ފަސްޓު ކަމް ފަސްޓު ސަރވް ބޭސިސް އިންނެވެ. (ވަގުތުކޮޅަކަށްފަހު). އާދެ، އެހެންވީމާ، މަސްވެރިކަމުގެ ލިޔުންތަކާ އެއްޗެހި އަޅުގަނޑު ނިންމާލާފައި މި ޢާއްމުކޮށްލުމުގެ ކަންތައް  ކުރިއަށް ގެންދާނަން. ދެން ދަނޑުވެރިކަމާ ބެހޭ ކަންތައްތައް ތި ބޭފުޅުން ތި ވިދާޅުވި ގޮތަށް އަޅުގަނޑު ފިޝަރީޒް މިނިސްޓްރީ އަށް ލިޔެގެން އިތުރު މަޢުލޫމާތު ހޯދަ ދޭނަން. މިހާރު މަސްވެރިންނާއި މަސްދޯނިފަހަރުގެ އޮޑިވެރިންނަށް ދިނުމަށް ކަނޑައެޅި 50 މިލިޔަން ރުފިޔާ ސަބްސިޑީ ދިނުމަށް މާލިއްޔަތު ކޮމިޓީން ކަނޑައެޅުއްވި އުސޫލު މި އޮތީ ލިޔެލާފައި ކުޑަކޮށް. މި ސަބްސިޑީ ދެވޭ ފަރާތްތައް. ކަޅުބިލަމަހު މަސްވެރިކަންކުރާ ފަރާތްތަކާއި، ފަރުމަސްވެރިކަންކުރާ ފަރާތްތަކަށް. ފަރުމަހުގެ މަސްވެރިކަންކުރާ ފަރާތް، އެއީ ކަޅުބިލަމަހުގެ ވައްތަރެކޭ ކަންޏެއްޔަކީ. ފަރުމަހުގެ މަސްވެރިކަން ކުރާ ފަރާތްތަކު ތެރޭގައި ފާނަ މަސްވެރިކަން ކުރާ ފަރާތްތައް ވެސް ހިމެނޭ ގޮތަށް. އެއީ ކުރީދުވަހު ފޮނުވި ޑެފިޝަންގައި އެބަ އޮތޭ. ހުރިހާ އެއްޗެއް. ފަރުމަހުގެ މަސްވެރިކަން ކުރާ ފަރާތްތައް (ވަގުތުކޮޅަކަށްފަހު). އާދެ، އެ ތަންކޮޅު ބައިންދާފައި މި ދަނީ. މަސްދޯނިފަހަރުގެ އޮޑިވެރިންނަށާއި މަސްވެރިންނަށް ސަބްސިޑީ ގޮތުގައި ދިނުމަށް ކަނޑައަޅުއްވާފައިވާ 50 މިލިޔަން ރުފިޔާ ލިބިދިނުމުގައި ބަލާނެ ހަމައެކަނި މިންގަނޑަކީ މަސްދޯނީގެ ސައިޒު ކަމަށް މާލިއްޔަތު ކޮމިޓީން ނިންމެވި އެވެ. މިގޮތުން މަސްދޯނިފަހަރު ސައިޒުގެ ގޮތުން ހަތަރު ގިންތިއަކަށް ބަހާލުމަށާއި، އެ ހަތަރު ގިންތި އާއި އެ 4 ގިންތިއަކަށް ދެއްވުމަށް ކަނޑައެޅުނު ފައިސާގެ މިންވަރު އަންގާދޭ ތާވަލު ތިރީގައި އެ ވަނީ އެވެ. 58 ފޫޓުން މަތީގެ ދޯނިފަހަރަށް %35 އެއީ 17.5 މިލިޔަން ރުފިޔާ. 84 ފޫޓާއި 60000 ފޫޓާ ދެމެދުގެ ދޯނިފަހަރަށް %30 15 މިލިޔަން ރުފިޔާ. 64 ފޫޓާއި 45 ފޫޓާ ދެމެދުގެ ދޯނިފަހަރަށް  %20 10 މިލިޔަން ރުފިޔާ. 44 ފޫޓުން ދަށް 7.5 މިލިޔަން ރުފިޔާ. ވީމާ، މިނިސްޓްރީ އޮފް ފިޝަރީޒް އެންޑު އެގްރިކަލްޗަރުން ޢާއްމުކޮށް އިޢުލާނު ކުރައްވައިގެން ކަޅުބިލަމަހުގެ މަސްވެރިކަމާއި ފަރުމަހުގެ މަސްވެރިކަން ހުރިހާ ފަރާތްތަކުގެ ރަޖިސްޓްރީ އެއް ޤާއިމުކުރުމަށްފަހު ރަޖިސްޓްރީގައި ހިމެނޭ ދޯނިފަހަރުގެ ތެރެއިން ކަނޑައެޅިފައިވާ އުސޫލުން މަހަށް ފުރާ ދޯނިފަހަރަށް ސަބްސިޑީގެ ގޮތުގައި ފައިސާ ލިބިދިނުމަށް ނިންމި އެވެ. މި ފައިސާ ހަވާލުކުރާއިރު މި ފައިސާއަކީ އޮޑިވެރިޔާއަށާއި އެ އުޅަނދުން މަހަށް ދާ މަސްވެރިންނަށް ލިބިދެވޭ ފައިސާއެއް ކަމަށް ބަޔާންކޮށް ސޮއިކުރަންވާނެ ކަމަށް ކޮމިޓީން ނިންމެވި އެވެ. (ވަގުތުކޮޅަކަށްފަހު). މިއީ ފިޝަރީޒުން ފޮނުވި ސިޓީ. އެއީ ކުރީދުވަހު ޖަލްސާ އިން ނިންމެވި ޙަމްޒާ ވިދާޅުވި ފިޝަރީޒުން މިކަން ވެދާނެތޯ ބަލައި ދީބަލާށޭ. 2010 ވަނަ އަހަރުގެ ބަޖެޓު މަޖިލީހުން ފާސްކުރެއްވި އިރު މަސްވެރިންނަށާއި މަސްދޯނިފަހަރުގެ އޮޑިވެރިންނަށް ކުރިމަތިވެފައިވާ އިޤުތިޞާދީ ދަތިތަކަށް ހައްލެއް ގެނައުމަށްޓަކައި 50 މިލިއަން ރުފިޔާގެ ސަބްސިޑީގެ އުސޫލު ކަނޑައެޅުމުގައި ރައްޔިތުންގެ މަޖިލީހުގެ މާލިއްޔަތު ކޮމިޓީގެ ބައްދަލުވުމުގެ ތެރޭގައި މި ސަބްސިޑީ ދިނުމުގެ ފަރާތްތައް ކަނޑައެޅުއްވުމުގައި ކަޅުބިލަމަހުގެ މަސްވެރިކަން ކުރާ ފަރާތްތަކުގެ ތެރެއިން ފަރުމަހުގެ މަސްވެރިކަން ކުރާ ފަރާތްތައް، އަދި މި ފަރާތްތަކުގެ ތެރޭގައި ފާނަމަހުގެ މަސްވެރިކަން ކުރާ ފަރާތްތައް ވެސް ހިމެނުމަށް ޚިޔާލުފުޅުތައް ގެންގުޅުއްވާތީ މި ފަރާތްތައް އައިޑެންޓިފައި ކުރައްވާ މި ފަރާތްތަކަށް ސަބްސިޑީ ދެއްވުމަކީ މިނިސްޓްރީ އަށް އިދާރީ ގޮތުން ކުރެއްވިދާނެ ކަމެއްތޯ ސާފުކުރެއްވުމަށް މާލިއްޔަތު ކޮމިޓީން ބޭނުންފުޅު ވާ ކަމަށް ލިޔުއްވާފައިވާތީ ދަންނަވަމެވެ. 2010 ވަނަ އަހަރުގެ ބަޖެޓު ރައްޔިތުންގެ މަޖިލީހުން ފާސްކުރެއްވި އިރު މަސްވެރިކަން ކުރާ ފަރާތްތަކަށް ތެލުގެ ސަބްސިޑީ ދިނުމަށް ކަނޑައަޅުއްވާފައިވާ 100 މިލިއަން ރުފިޔާގެ ސަބްސިޑީގެ ގޮތުގައި ދިނުމަށް ނިންމާފައިވާ ފަރާތްތަކުގެ ތެރޭގައި ކަޅުބިލަމަހުގެ މަސްވެރިކަން ކުރާ ފަރާތްތަކާއި، ބޮޑުކަންނެލީގެ މަސްވެރިކަން ކުރާ ފަރާތްތަކާއި، ފަރުމަސްވެރިކަން ކުރާ ފަރާތްތަކާއި (ފާނަ މަސްވެރިކަން ހިމެނެ ގޮތަށް) އަދި އިހީގެ މަސްވެރިކަން ކުރާ ފަރާތްތަކާއި އަދި ހުއިފިލަނޑާގެ މަސްވެރިކަން ކުރާ ފަރާތްތައް ވެސް ހިނެ އެވެ. އިސްވެ ދެންނެވުނު ފަދައިން އެ އުޅަނދަކީ މި މިނިސްޓްރީގައި މަސްވެރިކަމަށް ބޭނުން ކުރާ އިންޖީނުލީ އުޅަނދެއްގެ ގޮތުގައި ރެޖިސްޓްރީ ކޮށްފައިވާ އުޅނަދަކަށް ވުން، ނުވަތަ މަސްވެރިކަމުގެ ލައިސަންސް ނަގާފައިވާ ފަރާތަކަށް ވާންޖެހެ އެވެ. މި އުޅަނދުފަހަރު 4 ގިންތިއަކަށް ބަހައި، ކޮންމެ ގިންތިއެއްގައި އެވްރެޖު ހޯސްޕަވަރުން ތެޔޮ އަނދާ މިންވަރުން ކޮންމެ ތެޔޮ ލިޓަރަކުން %25 ސަބްސިޑައިޒް ކުރުމަށް ފެންނަ ވާހަކަ ވާނީ ދަންނަވާފަ އެވެ. މި މަސައްކަތަކީ މި މިނިސްޓަރީން 2010 ވަނަ އަހަރު ބަޖެޓު ކަނޑައެޅިއިރު ހިމަނާފައިވާ މަސައްކަތެއް ނޫނެވެ. އެއީ އެއްކަލަ އިދާރީ ލާރި ހޯދަން ލިޔުނު ބައި ދެން އޮތީ. އެބައި ނުދޭ ގޮތަށް ނޫންތޯ މި ނިންމީ. އެ ބޭފުޅުން 1.2 މިލިޔަން ރުފިޔާ ބޭނުންވޭ މި ސަބްސިޑީގެ މަސައްކަތް އެޑްމިނިސްޓަރ ކުރުމަށް. އެކަމަކު، މި 100 މިލިޔަން ރުފިޔާގެ ސަބްސިޑީ އެއް އޭރަކުން މަސްވެރިންނަށް ނުލިބޭނެ. މީގެކުރީގެ 2 އަހަރަށް ދީފައި އޮތްއިރު ވެސް އެ އެޑްމިނިސްޓްރޭޝަން ކޮސްޓެއް ދީފަ އެއް ނެތް. 100 މިލިޔަން ހަމަ ވަންނަންޖެހޭނީ މަސްވެރިންގެ ޖީބަށޭ. ދެން މި ޖެހޭނީ އެ ބޭފުޅުން ހޯދަންތާ ބަޖެޓުގެ ތެރެއިން ކޮންވެސް ތާނކުން. އެ ސަބްސިޑީގެ އަދަދު... (ވަގުތުކޮޅަކަށްފަހު). އެހެންވީމާ، މި 100 މިލިޔަންގެ އިނގޭތޯ ސަބްސިޑީގެ ކަންތައް މިހާރު ހަމަ ފިޝަރީޒް މިނިސްޓްރީން ފޮނުއްވާފައި އޮތް ގޮތަށް އަޅުގަނޑުމެން މި ބައެއް ކުދިކުދި ބަދަލު މި އިދާރީ ބައެއް ކަންތައްތަކާ އެކު އަޅުގަނޑުމެން 100 މިލިޔަން މި ރެޕްއަޕު ކޮށްލަނީ  އިނގޭތޯ. ފިޝަރީޒް މިނިސްޓްރީން ފޮނުވާފައި އޮތް ގޮތަށް. މި ރެޕްއަޕް މި ކޮށްލަނީ... (ވަގުތުކޮޅަކަށްފަހު). ދެން އަޅުގަނޑުމެންނަށް މިއަދު ދަނޑުވެރިކަމުގެ ސަބްސިޑީގެ ކަންތައް އިތުރަށް މަޢުލޫމާތު ހޯދަން މި ނިންމީ. ދެން ދަނޑުވެރިކަމުގެ ސަބްސިޑީއަކީ ކޮންމެ ވަގުތަކު ވެސް ދެވިދާނެ އެއްޗެއް. އެ އަޅާ އެއްޗެހީގެ ނިސްބަތުން ދޭ އެއްޗެއް ނޫން އެހެންނޫންތޯ. އެހެންވީމާ، އިތުރަށް މަޢުލޫމާތު ސާފުކުރަން އެ މިހާރު ދިގު މުއްދަތުގައި ދަނޑުވެރިކަން ކުރަމުން ދާ އަދި ދޫކޮށްފައި ހުރި ރަށްރަށަށް. ދަނޑުވެރިކަމުގެ ސަބްސިޑީ އަސްލު ރަށްރަށުގައި ދަނޑުވެރިކަން ކުރާ ފަރާތްތަކަށް ލިބެންވާނެ އެހެންނޫންތޯ. އެހެންވީމާ، ފިޝަރީޒް މިނިސްޓްރީން ފޮނުއްވާފައި އޮތް 3 ހުށަހެޅުން ވެސް ކަމުނުދާ ކަމަށް. އެއީ ކޯޕަރޭޓިވް އުސޫލުން އަލުން ދަނޑުވެރިކަން ކުރަން ޕްރޮޕޯސް ކުރާ ބަޔަކަށް ދިނުން. ދެން ދަނޑުވެރިކަމުގެ މެޝިނަރީ އޭގެ ޑިއުޓީ މަޢާފުކޮށް ދިނުން. މިކަހަލަ 3 ޕްރޮޕޯސަލެއް ދެންއޮތީ ފިޝަރީޒުން. ދެން އޭގެ ބަދަލުގައި އަޅުގަނޑުމެން މި ބުނަނީ އެކަހަލަ ދަނޑުވެރިކަމުގެ ރަޖިސްޓްރީ އެއް އެކުލަވާލާ ދިގު މުއްދަތުގެ ދޫކޮށްފައި ވާ ރަށްރަށުގައި ކުރާ މީހުންނަށް ލިބެންވާނެ. މިސާލަކަށް ހުޅުދޫ މީދޫގައި ވެސް މިސާލަކަށް ޑްރަގު މައްސަލަ ޖެހުނު މީހާ އަކީ ވެސް ދަނޑުވެރިކަން ކުރާ މީހެއް އެހެންނޫންތޯ. އެހެންވީމާ، ދަނޑުވެރިކަމުގެ ކަންތައް ފިޔަވައި އެހެން ހުރިހާ ކަމެއް ނިމުނީ. އެހެންވީމާ، މިހާ ހިސާބުން އަޅުގަނޑު މިއަދުގެ ޖަލްސާ ނިންމާލާނަން. ވައްސަލާމްޢަލައިކުމް. 

